
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৶৹




 সিদ্ধি সত্যের উপর সুপ্রতিষ্ঠিত। দেশ ভণ্ডামির দ্বারা প্রতারিত হইয়া শ্রান্ত ক্লান্ত হইয়া পড়িয়াছে। খুব আশা করা যায় যে এই গ্রন্থপাঠে অনেক ভণ্ড আপনাদের স্বরূপ দর্শন করিয়া স্বীয় স্বীয় উপযুক্ত স্থান গ্রহণ করিবেন এবং জনসাধারণও নিজেদের ও আপন আপন আত্মীয়গণের পরিচালক নির্ব্বাচন করিবার পূর্ব্বে বিশেষ সাবধানতা অবলম্বন করিবেন।

 এই পুস্তক দেশের লোকের জ্ঞানচক্ষু উন্মীলিও করিয়া দিয়া যে সমাজের কতদূর মহোপকার করিয়াছে তাহা বলা যায় না। এই গ্রন্থের বহুল প্রচার একান্ত প্রার্থনীয়।

 কলিকাতা বিশ্ববিদ্যালয়ের বিখ্যাত অধ্যাপক মি. বি, এন, চক্রবর্ত্তী ডি, এস, সি; পি, আর, এস্ মহাশয় বলেন―

 ‘পতিতার আত্ম-চরিত’ নামক পুস্তুকখানি পড়িলাম। সম্পূর্ণ গ্রন্থখানি পর্য্যালোচনা করিয়া দেখিলাম ইহাতে সাধারণের নৈতিক অবনতিজনক কিছুই নাই। ‘নোবেল’ পুরষ্কার প্রাপ্ত আনাতোল ফ্রান্স, নুটহাম্ সুন্ প্রভৃতি পাশ্চাত্য সাহিত্যরথীগণের শত শত পুস্তকের মত ইহাতে অশ্লীলতা জ্ঞাপক কিছুই নাই। জনরব যে পুস্তকখানির প্রচলন বন্ধ করিবার চেষ্টা হইতেছে, কিন্তু নৈতিক জ্ঞান বলিতে আমরা যাহা বুঝি তাহাতে বলিতে পারি ইহার প্রচলন বন্ধ করিবার কিছুমাত্র হেতু নাই।

 বাংলার অন্যতম জননায়ক, অধ্যাপক মনস্বী শ্রীযুক্ত জিতেন্দ্রলাল বন্দ্যোপাধ্যায় এম, এল, সি মহাশয় বলেন—

 ‘পতিতার আত্ম-চরিত’এর সাহিত্যিক সম্পদ এবং ইহাতে যে সকল গূঢ় রহস্য প্রকাশ করা হইয়াছে তাহার মর্ম্ম না বুঝিয়াই পুস্তক খানিকে বাজেয়াপ্ত করাইবার জন্য কোন এক দল বিশেষ উঠিয়া পড়িয়া লাগিয়াছেন।

 আমি বলিতে পারি বাজেয়াপ্ত করিবার বা সেরূপ কোন প্রকার গুরুতর প্রণালী অবলম্বন করিবার মত কিছুই এই পুস্তকে নাই, পক্ষান্তরে পুস্তকখানি অত্যন্ত সংযত ভাবে লেখা হইয়াছে এবং ইহা সম্পূর্ণরূপে অশ্লীলতা বর্জ্জিত।

